
  
  

 37वें राष्ट्रीय खेल में उत्तराखंड से 18 खेलों में 140 खिलाड़ी करेंगे प्रतिभाग 

चर्चा में क्यों?
15 अक्तूबर, 2023 को उत्तराखंड ओलंपिक एसोसिएशन ने गोवा में 26 अक्तूबर से शुरू हो रहे 37वें राष्ट्रीय खेलों में प्रदेश के प्रतिभागी खिलाड़ियों की सूची
जारी कर दी। उत्तराखंड से 18 खेलों में 140 खिलाड़ी प्रतिभाग करेंगे।

प्रमुख बिंदु
विशेष प्रमुख सचिव खेल अभिनव कुमार के मुताबिक ओलंपिक एसोसिएशन, राष्ट्रीय खेलों के लिये खिलाड़ियों का चयन कर इसकी सूची तैयार करती
है। जो व्यवस्था अन्य प्रदेशों में है, ठीक वही व्यवस्था उत्तराखंड में है।
गोवा में होने वाले राष्ट्रीय खेलों में उत्तराखंड से कयाकिंग और कैनोइंग में 13, साइकिलिंग में एक, तैराकी में छह, वुशु में चार, भारोत्तोलन में दो, जूडो में
छह, ताइक्वांडो में सात, मिनी गोल्फ में 20, योगा में 10, शूटिंग में तीन, फुटबॉल में 12, बॉक्सिंग में 10, पेनकैकसिल्ट में सात,सेपकटकरा छह,
एथलेटिक्स में 14, बैडमिंटन में 11, तीरंदाज़ी में छह, गोल्फ में दो खिलाड़ी प्रतिभाग करेंगे। वहीं 47 कोच व स्टाफ भी गोवा जाएगा।

